Iħobbni… ma jħobbnix… tħobbni… ma tħobbnix…

Is-sess ifisser li jħobbni vera?
Mhux bil-fors. 
Is-sess jista` jfisser li:

“Għandi aptit ikolli x’naqsam miegħek.”
“Nixtieq nurik kemm nieħu gost inkun close tiegħek.”

“Nixtieq ngħidlek kemm hu sabiħ li aħna flimkien. “

“Nixtieq nurik kemm inħossni ok miegħek.”

“Nixtieq nurik kemm tagħmillni inħossni speċjali.”
“Nixtieq nurik kemm inħobbok.”

Is-sess ifisser ukoll: 
“Nagħti lili nnifsi u ħajti kollha lilek. Issa nixtieq nkompli r-relazzjoni miegħek bla riservi...bil-liberta` kollha...għal dejjem. B’ħafna mħabba nilqa` dak li inti qed tagħtini...lilek innifsek...ħajtek kollha. Bla riservi. Għal dejjem.” 

Is-sess huwa sabiħ u tajjeb! Huwa messagg qawwi ta’ mħabba u fiduċja lill-persuna l-oħra.  Minn meta konna zgħar tgħallimna li Alla ħalaqna raġel u mara, ra li kollox kien tajjeb ħafna, inkluż is-sess. U veru, ma ddispjacihx Alla, ma kien għamel l-ebda żball, u qatt ma ried imur lura minn dak li kien ħoloq. 

Huwa propju li għax is-sess huwa sabiħ u tajjeb li jistħoqlu l-aħjar u l-isbaħ ambjent. Li tagħti lilek innifsek u ħajtek kollha tista` tgħidhom biss fiż-żwieġ. Aktar ma s-sess ikun imbiegħed miż-żwieġ inqas jagħmel sens.

Għalhekk is-sess ta` min jistenna għalih għax int ta` min jistenna għalik. Min iħobbok tassew lest li jirrispettak biżżejjed li jistenna.
----------------------------------------------------------------------------------------------

Għalfejn nistenna?

· Sigurta` li min qed joħroġ miegħi verament jirrispettani;
· Biex inħarreġ lili nnifsi u lil partner fl-istennija u l-kontroll. Għal diversi raġunijiet fiż-żwieġ ikolli mmur kontra x-xewqat tiegħi għax żewġi/marti ma jkunx jista` jkollu/ha x’j/taqsam miegħi. Imma jekk jien inkun drajt li dak li irrid nieħdu mill-ewwel allura anki fiż-żwieġ se nippretendi hekk;

· Biex ikolli ċans niffoka fuq aspetti oħrajn tar-relazzjoni li fl-għerusija biss għandi ċans nagħmel bħall-intimita emozzjonali, soċjali u intelletwali. Li norqod u nqum mal-persuna l-oħra se jkolli ċans ħajti kollha imma l-għerusija tiġi fi żmien limitat. 
· Għal inqas inkwiet li xi ħadd se jittradini emozzjonalment;
· Għal aktar rispett lejja nnifsi u lejn il-persuna l-oħra; 

· Għal paċi f’qalbi għal fatt li qed nimxi mal-pjan t’Alla għalija f’dan il-qasam f’ħajti; 

· Għax m’hemm ebda riskju ta` tqala jew mard trasmess sesswalment;

· Għal ħajja sesswali isbaħ.

----------------------------------------------------------------------------------------------

Il-Knisja meta se taġġorna ruħha fuq is-sess qabel iż-żwieġ?

Ma nafx imma naf li l-Knisja qed tgħid stenna saż-żwieġ għal sess bis-sens, biex dak li jkun l-ewwel isir jaf min int u jħobbok kollok kemm int mhux iħobb gismek biss imma jħobb ukoll qalbek, moħħok u ruħek.  Kemm l-esperjenza u kemm ir-riċerka juru li min jistenna saż-żwieġ għandu aktar ċans li jkollu żwieġ sikur u stabbli.
----------------------------------------------------------------------------------------------
Christopher West dwar is-sess…

“I give myself totally to you, all that I am without reservation.  Sincerely.  Freely. Forever. And I receive the gift of yourself that you give to me.  I bless you. I affirm you.  All that you are, without reservation. Forever.” 
----------------------------------------------------------------------------------------------

Esperjenzi…
“F’kull relazzjoni li kelli ma` tfajla kont attiv sesswalment magħha. Kienet ovvja għalija la kont inħobbha. Min ma jagħmilx hekk jidher stramb f’għajnejja. L-aħħar tfajla li ltaqjt magħha qaltli li trid tistenna saż-żwieġ. Kienet orrajt wisq biex nitlifha…”
Għall-ġrajja sħiħa ta` dan il-ġuvni u esperjenzi ta` żgħażagħ oħra li irnexxilhom jew ma rnexxilhomx jistennew saż-żwieġ żur il-website www.kdz.org.mt.

